
1. Shablonga mosligi (1-shablon);

2. Jadval nomining to‘g‘riligi;

3. Jadvalning barcha atributlariga mos qiymatlarning mavjudligi 

(o‘rnatilgan xususiyatlar asosida);

4. Atributlarga mos qiymatlarning tipining mosligi;

5. Berilgan shartni qanoatlantiruvchi ma’lumotning mavjudgi;

6. So‘rovning bajarilishi.

UPDATE operatorining umumiy shablon orqali bajariladigan 

so‘rovlar uchun quyidagi boshlang‘ich ma’lumotlar berilgan bo‘lishi 

shart:

1. M a’lumotga mos jadval;

2. Jadvalga mos atributlar;

3. Barcha atributlarning mos qiymatlari (data -  tartiblangan);

4. O‘zgartirish lozim bo‘lgan ma’lumotning sharti;

6-topshiriq. Berilgan jadval asosida shartni qanoatlantiruvchi mos

ma’lumotlarni o‘zgartirish so‘rovini yarating, Jadval nomi -  table, 

atributlari name, region. Shart esa barcha region= ‘Toshkent vil’ bo‘lgan 

qiymatlari region qiymatini ‘Uzbekistan’ qiymatiga o‘zgartirish lozim.

Yechim (co‘rov): Bu so‘rovni yaratishda region= ‘Toshkent vil’ 

shart asosida region qiymatini ‘Uzbekistan’ qiymatiga o‘zgartiriladi. 

Buning uchun quyildagicha so‘rov yoziladi:

[UPDATE table SET region = ‘Uzbekistan’ WHERE region= 

‘Toshkent vil’;]

Xulosa: Agar so‘rovdagi shartni ishlatmasak, region atributining 

barcha qiymatlari o‘zgaradi, shuning uchun shart qo‘yilgan. Agar 

jadvalda berilgan ma’lumotlardagi barcha region atribut qiymati bir xil 

bo‘lsa, bu shartning yozish mantiqan to‘g‘ri kelmaydi.

DELETE operatori ma’lumotlarni o‘chirish operatorini shartsiz 

foydalanish tavsiya etilmaydi va uni ishlatishda ehtiyotkorlik zarur 

bo‘ladi. Shartsiz ishlatilsa, jadvaldagi barcha maelumotlarni o‘chirib 

yuboradi.

